
ACORDO DE COLABORACION ENTRE A AXENCIA GALEGA DE SANGUE, ORGANOS E
TECIDOS E A AREA SANITARIA DE PONTEVEDRA E O SALNES PARA A OBTENCION DE
SANGUE DE CORDON UMBILICAL.

Santiago de Compostela a data da sinatura electronica
COMPARECEN

Dunha parte, don Antonio Gomez Caamafio, conselleiro de Sanidade, presidente do Servizo
Galego de Salde e da Axencia Galega de Sangue, Organos e Tecidos, de acordo co
establecido no artigo 34 da Lei 1/1983, do 22 de febreiro, de normas reguladoras da Xunta e
da sua presidencia, de conformidade cos Decretos 144/2024 e 145/2024, do 20 de maio, polos
que se establecen as estruturas organicas da Conselleria de Sanidade e do Servizo Galego de
Salde, respectivamente, e co artigo 11 do Decreto 142/2015, do 17 de setembro, polo que se
crea a Axencia Galega de Sangue, Organos e Tecidos e se aproban os seus estatutos.

Doutra parte, don José Manuel Flores Arias xerente da Area Sanitaria de Pontevedra e O
Salnés (en adiante a area sanitaria), que actla en nome e representacion da mesma.

Ambas partes recofiécense mutuamente capacidade legal para obrigarse e subscribir o
presente acordo, e para o efecto,

EXPONEN

Primeiro.- Que de conformidade co previsto nos seus estatutos, aprobados por Decreto
142/2015, do 17 de setembro, a Axencia Galega de Sangue, Organos e Tecidos (en adiante
ADOS) é una axencia publica autonédmica que se encadra dentro das entidades publicas
instrumentais reguladas no titulo Ill da Lei 16/2010, de 17 de decembro, de organizacién e
funcionamento da Administracion xeral e do sector publico autonémico de Galicia.

A ADOS atépase adscrita & conselleria competente en materia de sanidade, e ten como fin
actuar como un instrumento de xestidn eficiente para asegurar a doazén voluntaria de
sangue, o procesamento, fraccionamento, almacenaxe e abastecemento de comporfientes
sanguineos e hemoderivados, a coordinaciéon de transplantes de 6rganos e a obtencidn,
procesamento, almacenaxe, distribucién e implante de células e tecidos, aplicando os
criterios de calidade vixentes no mercado e na lexislacién de aplicacién, e seguridade
marcados tanto pola lexislacidn vixente coma polas guias cientificas, e asegurando que se
cumpren todos os aspectos éticos inherentes & doazdn e ao uso de substancias de orixe
humana procedentes da mesma.

De conformidade co artigo 9 dos seus estatutos é competencia da axencia conseguir doazéns
voluntarias e altruistas de sangue, medula 6sea e sangue de corddn umbilical para cubrir as
necesidades do sistema sanitario de Galicia, asi como conseguir as doazéns de células e
tecidos necesarios para atender as necesidades dos/as doentes do sistema sanitario de
Galicia e dos programas de investigacion celular.

Segundo.- Que a area sanitaria é unha estrutura organizativa sen personalidade xuridica que
xestiona, con autonomia funcional e de forma integrada, a xestion dos centros, recursos
sanitarios, prestacions e programas da atencion sanitaria, tanto do nivel de atencidn
primaria como hospitalaria, asi como a coordinacién socio sanitaria e de promocién e
proteccién da saude, no seu respectivo ambito territorial.

De conformidade co artigo 6 do Decreto 134/2019, do 10 de outubro, polo que se regulan as
areas sanitarias e os distritos sanitarios do Sistema publico de saude de Galicia, son funciéns
da Xerencia da Area Sanitaria as seguintes, entre outras:

- Xestionar todos os recursos da respectiva area sanitaria para garantir a prestacion dos
servizos definidos na carteira de servizos.

- Potenciar a cooperacion en materia de investigacion, desenvolvemento, innovacién e
transferencia de cofiecementos entre o sistema sanitario publico, outras administracidns, as
empresas e as universidades.

Terceiro.- Que a area sanitaria ten capacidade de obtencién de unidades de sangue de
corddén umbilical (en adiante SCU) e a ADOS procesa, conserva e coordina as extraccions de
SCU, doadas de xeito altruista nos centros sanitarios de Galicia.

Cuarto.- Que as actividades relacionadas coa obtencion, procesamento e almacenaxe de
unidades de SCU estan reguladas no Decreto 210/2008, do 28 de agosto, polo que se
establece o procedemento de autorizacion e se aplican normas de calidade e seguridade en
actividades relacionadas coas células e tecidos humanos.

Quinto. Segundo establece o Plan Nacional de Sangue de Corddn Umbilical 2020-2025
(aprobado pola Comisién de Trasplantes do Consello Interterritorial del Sistema Nacional de
Saude, con data 31 de Marzo de 2020), “para la consideracion de que una Unidad Obstétrica
forme parte del programa de SCU, el paso inicial es que la gerencia del Centro tramite una
solicitud administrativa al drgano que corresponda (puede variar segun la Comunidad
Auténoma). Una vez realizada la autorizacion por la entidad correspondiente y comprobada la
idoneidad de la Unidad Obstétrica, la relacion entre ésta y el BSCU se establece mediante
acuerdos de colaboracion firmados por la Direccion y/o Gerencia de ambos centros en los que
se establecen las obligaciones de cada parte, la vigencia, las cldusulas de extincion de los
acuerdos y la jurisdiccion que los regula y las personas responsables de contacto entre ambas
instituciones”.

Para estes efectos, a Area Sanitaria de Pontevedra e O Salnés dispén de unidade obstétrica e
ADOS funciona como Banco de sangue de cordén umbilical (BSCU).

Polo anteriormente exposto, as partes acordan subscribir o presente acordo de
conformidade coas seguintes

CLAUSULAS

Primeira.- Obxecto e finalidade

O obxecto do acordo é establecer a forma e condiciéns da cooperacién entre as partes
asinantes, para a obtencién de sangue de corddn umbilical (SCU) doada de forma altruista na
area sanitaria.

A finalidade do acordo é regular a transferencia do SCU obtido pola area sanitaria para que a
ADOS poda analizala e almacenala no banco de sangue de cordén umbilical para o seu
posterior uso.

Segunda.- Compromisos da ADOS

1. Designar unha persoa responsable ou coordinadora da actividade

2. Manter en vigor as autorizacions necesarias relativas a validacién e obtencién de SCU
procedentes de doantes.

3. Dispofier da capacidade para realizar satisfactoriamente as actividades encomendadas,
tendo para eso instalacions axeitadas, equipos, cofiecemento, experiencia e persoal
competente.

4. Utilizar o SCU enviado pola area sanitaria, exclusivamente para o fin para o que esta
autorizada pola doante, quedando prohibido o seu uso para calquera outro fin que non sexa o
estipulado na autorizacidn que esta outorgue por escrito.

5. Non efectuar cambios sen autorizacién, fora dos términos deste acordo, que poidan
afectar negativamente a cualidade dos térmos aqui pactados.

6. Remitir anualmente & d4rea sanitaria un informe onde se garanta a continuidade no
cumprimento do estipulado no presente acordo.

7. Non utilizar o SCU para fins non descritos no presente acordo por si mesma ou a través de
terceiros.

8. Someterse as inspeccions pertinentes por parte das autoridades competentes.

9. Este acordo non restrinxe o dereito da area sanitaria a publicar, difundir ou divulgar
informacion relacionada co SCU obtida nas suas instalaciéns.

10. Responsabilizarse das tarefas de transporte, validacion, procesamento, preservacion,
almacenamento e distribucion do SCU, segundo establece o Plan Nacional de Sangue de
Cordoén Umbilical 2020-2025.

Terceira.- Compromisos da area sanitaria

1. Adoptar en todo momento a normativa vixente respectando os principios éticos aplicables
as actividades realizadas con mostras de SCU.

2. Designar unha persoa responsable ou coordinadora da actividade.

3. Manter en vigor as autorizacions necesarias relativas a validacién e obtencion de SCU
procedente de doantes.

4. Dispofier da capacidade para realizar satisfactoriamente as actividades encomendadas,
tendo para elo instalacidons axeitadas, equipos, cofiecemento, experiencia e persoal
competente.

5. Garantir que as tarefas de obtencién, procesamento e distribucién do SCU seguen os
procedementos aprobados, especialmente o que establece o Plan Nacional de Sangue de
Corddn Umbilical 2020-2025.

6. Preparar as mostras coa debida dilixencia e respectar o calendario de envios acordado coa

ADOS.

7. Non efectuar cambios sen autorizacién, féra das clausulas do acordo, que poidan afectar
negativamente a calidade dos termos aqui pactados.

8. Someterse as inspeccidns pertinentes por parte das autoridades competentes.

9. Enviar @ ADOS, xunto coa unidade de SCU, unha mostra de sangue da doante para a
realizacion de probas analiticas e toda a informacion solicitada relativa & doazén.

10. Realizar a doazdn, obtencion, preparacion e entrega do SCU & ADOS segundo o
establecido no Plan Nacional de Sangue de Cordén Umbilical 2020-2025, asegurando en todo
caso a trazabilidade da doazén e o mantemento das condicidns de conservacién das mostras
dende a suia obtencidn ata o seu envio & ADOS.

Cuarta.- Contacto e entrega do SCU

A doazén poderase realizar dentro dos seguintes dias e horarios: desde o domingo a partir
das 16 horas ata as 14 horas do xoves. Avisarase con antelacién suficiente dos horarios de
recollida que garantan o procesamento de corddn durante pontes e festivos.

Este horario non afecta nos casos que se poidan presentar de doazoén dirixida, nos que se
estableceran as medidas a adoptar individualmente.

Dende o hospital notificarase & ADOS da existencia de unidades de SCU para proceder a sua
recollida:

A bolsa co SCU, as mostras e a documentacion xerada seran recollidas pola ADOS,
preferentemente en horario de tarde, ben sexa polo persoal propio designado expresamente
ou ben a través da empresa adxudicataria do servizo de transporte da ADOS, previa
solicitude do responsable da unidade de criobioloxia da ADOS, que dard as instruciéns de
recollida sequndo as rutas, dias e horarios establecidos no contrato de transporte citado.

Quinta.- Responsabilidades

En ningln caso, a drea sanitaria serd responsable do uso que a ADOS e/ou os seus
empregados fagan das unidades de SCU. Unha vez realizada a entrega das unidades de SCU
ao transportista da ADOS, a area sanitaria quedard exenta de eventuais perdas,
reclamacidns, danos ou responsabilidades que poidan derivarse do uso, almacenamento ou
eliminacion da unidade de SCU por parte da ADOS e/ou os seus empregados, exceptuando o
caso en que tales perdas, reclamacions, danos ou responsabilidades sexan resultado directo
dunha neglixencia ou conduta dolosa da area sanitaria.

Sexta.- Financiamento
A sinatura do presente acordo convenio non supdn compromiso econémico e por iso non se
precisa consignacién orzamentaria.

Sétima.- Comision de seguimento do acordo

1. Para a realizacién e control daquelas acciéns que con motivo do presente acordo, sexan
levadas a cabo, constituirase unha Comisién de Seguimento, coa finalidade de resolver as
dubidas que se produzan na sua interpretacion e aplicacién.

2. Esta comision estara composta polo menos por un/unha representante designado/a pola

José Flores Arias (15/01/2025 17:25 CET)

ADOS e polo menos un/unha representante designado/a pola area sanitaria.
3. A Comision de Seguimento terd as seguintes competencias:
a) Establecer os protocolos de envio e recepcion das mostras.

b) Garantir o desenvolvemento normal dos compromisos asumidos.

c) Coordinar as accidéns e articular instrumentos de mellora e férmulas de incremento da
eficacia.

d) Propofier a designacidn das persoas de contacto de cada unha das partes para as
notificacidns as que se refire a clausula oitava deste acordo.

4. A Comision de Seguimento reunirase cando o solicite calquera das duas partes.

Oitava.- Notificacions

1. Todas as notificacions, requirimentos, acordos, consentimentos, aceptacions, aprobaciéns
ou comunicacions que sexan precisas de conformidade co presente acordo, ou que estean
relacionadas co mesmo, deberan realizarse por escrito, empregando preferentemente
medios electrdnicos.

2. As comunicaciéns entre as Partes que se refiran 4 transferencia do SCU, intercambio de
informacién confidencial e outros aspectos da execucion ordinaria do acordo realizaranse as
persoas que se designen pola Comision de Seguimento.

Novena.- Proteccion de datos

De conformidade co establecido no Regulamento (UE) 2016/679 do Parlamento Europeo do
Consello de 27 de abril de 2016 relativo & proteccion das persoas fisicas no que respecta ao
tratamento de datos persoais e a libre circulacion destes datos e polo que se derroga a
Directiva 95/46/CE asi como na Lei Organica 3/2018, de 5 de decembro de Proteccion de
Datos Persoais e Garantia dos Dereitos Dixitais, ambas partes comprométense a gardar a
mais estrita confidencialidade respecto de calquera das informaciéns, datos e
documentacion de caracter persoal @ que tefian acceso en virtude do presente acordo e ao
deber de gardalos, sen que poidan ser utilizados para usos diferentes aos previstos no
mesmo, facendo constar de maneira expresa que velaran polo cumprimento da normativa de
proteccién de datos persoais de aplicacidon en cada caso. Estas obrigas subsistiran incluso
despois de concluida a vixencia do acordo.

Décima.- Vixencia, prorroga e modificacion

A duracién do presente acordo sera de dous anos, contados a partir do momento da sua
sinatura. Ambas as partes poderan prorrogalo mediante acordo escrito, de conformidade co
disposto na letra h) do artigo 49 da Lei 40/2015, do 1 de outubro, de réxime Xuridico do
Sector Publico.

Undécima.- Resolucion do acordo

Son causas de resolucion do acordo as seguintes:

1. O transcurso do prazo de vixencia do acordo sen acordarse a sua prérroga.

2. O acordo unanime das partes.

3. O incumprimento das obrigas e compromisos asumidos por calquera das partes asinantes.

Neste caso, calquera das partes poderd requirir 3 outra que cumpra coas obrigas ou
compromisos asumidos, informando diso & Comisién de seguimento do acordo.
4. Por resolucién xudicial.
5. A denuncia expresa do acordo manifestada por calquera das partes con 3 meses de
antelacién.
A Comisiéon de Seguimento continuara en funciéns e serda a encargada de resolver as
cuestiones que puideran xurdir en relacién coas actuaciéns en curso ou derivadas do acordo
e tamén, para o caso de producirse a extincién, ata que se resolvan as cuestidéns pendentes.
Duodécima.- Natureza xuridica e xurisdicion
Este acordo ten natureza administrativa e rexerase pola Lei 40/2015, do 1 de outubro e pola
lexislacion sobre a materia obxecto do mesmo.
De conformidade co disposto no artigo 6 da Lei 9/2017, do 8 de novembro, de Contratos do
Sector Publico, pola que se traspofien ao ordenamento xuridico espafol as Directivas do
Parlamento Europeo e do Consello 2014/23/UE e 2014/24/UE, do 26 de febreiro de 2014, o
presente convenio estd excluido do ambito de aplicacion desta lei. Non obstante de
conformidade co previsto no artigo 4 da dita lei aplicaranse os principios desta para resolver
as dubidas e lagoas que puideran presentarse.
As dubidas que se presenten na sua interpretacidn e execucidn seran resoltas pola Comisién
de seguimento. As partes quedan suxeitas @ xurisdicion contencioso-administrativa para a
resolucion de calquera conflito que puidera xurdir na aplicacién do mesmo.

Décimo terceira.- Rexistro de convenios e transparencia.

A sinatura deste acordo leva implicito o consentimento expreso das persoas intervenientes
para que a Administracion publica autonédmica galega poida facer publicos os datos de
cardacter persoal que figuren nel, de acordo co disposto na lei 19/2013 do 9 de decembro, de
transparencia, acceso a@ informacién publica e bo goberno e a Lei galega 1/2016, do 18 de
xaneiro, de transparencia e bo goberno.

O presente acordo sera obxecto de inscricidon no Rexistro de Convenios da Xunta de Galicia,
nos termos previstos no Decreto 126/2006, do 20 de xuiio, polo que se regula o Rexistro de
Convenios da Xunta de Galicia.

E en proba de conformidade asinase o presente convenio na data da sinatura dixital.

Pola Axencia Galega de Sangue, Organos e Pola Area Sanitaria de Pontevedra e O Salnés
Tecidos

Antonio Gémez Caamano José Manuel Flores Arias

